ඇමුණුම් අංක 01
01. සමෘද්ධි හරිත උයන වැඩසටහන
අනාගත පරපුරට සුරක්ෂිත පරිසරයක් නිර්මාණය කිරීමේ අරමුණින් ක්‍රියාත්මක කිරීමට අපේක්ෂිත සමෘද්ධි හරිත උයන වැඩසටහන 2017 වසර පුරා සංවිධානාත්මකව ක්‍රියාත්මක කළ යුතු ආකාරය DDD/HO/07/SD/ENV  දරණ 2017.01.06 හා 2017.02.14 දිනැති ලිපියෙන් ඔබ වෙත දන්වා ඇත. ඒ අනුව ඔබ දිස්ත්‍රික්කයේ සමෘද්ධි හරිත උයන වැඩසටහන ක්‍රියාත්මක කිරීම සඳහා වඩාත් සුදුසු භූමි ප්‍රදේශ හඳුනාගැනීමෙන් පසු ඇස්තමේන්තු ප්‍රධාන කාර්යාලයට එවීමෙන් අනතුරුව අනුමත වන ව්‍යාපෘති සඳහා ප්‍රතිපාදන නිදහස් කරනු ලැබේ.
02.  ළමා ආරක්ෂණ , ළමා සමාජ හා සංස්කෘතික වැඩසටහන
සමෘද්ධි කැකුළු ළමා සමාජ හරහා සමාජ සංවර්ධන වැඩසටහන් සමාජයේ අභ්‍යන්තරයට ගෙනයාමත්  ඔවුන්ගේ හැකියාවන් වර්ධනය කිරීමට හා ළමා අයිතීන් සුරක්ෂිත කරමින් යහපත් සමාජයක්  නිර්මාණය කිරීමේ අරමුණින්  මෙවර කටයුතු කිරීමට අපේක්ෂිත අතර මූලිකව ළමා සමාජ ප්‍රතිසංවිධානය කරමින් පුළුල් ප්‍රවේශයක් ඔස්සේ කටයුතු කිරීම සම්බන්ධව උපදෙස් පත්‍රිකාව ඉදිරියේදී ඔබ වෙත යොමුකරනු ලැබේ. ඒ සදහා 2017.02.28 දිනට සක්‍රිය ළමා සමාජ පිළිබඳ තොරතුරු ප්‍රාදේශීය ලේකම් කොට්ඨාශ මට්ටමින් ලබාගෙන දිස්ත්‍රික් වාර්තාව  2017.03.20 දිනට පෙර පහත ආකෘතිය පරිදි යොමුකළ යුතුවේ.

03. දිරිය පියස නිවාස වැඩසටහන
දිරිය පියස නිවාස වැඩසටහන මේ දක්වා ක්‍රියාත්මක කළ ආකාරයටම 2017 වසරේ ද ක්‍රියාත්මක කිරීමට අපේක්ෂා කෙරේ. ඒ අනුව ඔබ දිස්ත්‍රික්කයේ මේ වන විට තෝරාගෙන ඇති ආදර්ශ ගම්මානවලට ප්‍රමුඛත්වය ලබාදෙමින් ප්‍රාදේශීය ලේකම් කොට්ඨාශයකට දෙක බැගින් වන පරිදි දිරිය පියස නිවාස අවශ්‍යතාවය ඡායාරූප සහිතව ප්‍රධාන කාර්යාලයට දිස්ත්‍රික් මට්ටමින් එවිය යුතුවේ. ඒ අනුව ප්‍රමුඛතාවය මත ප්‍රතිපාදන නිදහස් කිරීමට කටයුතු කෙරේ. 
තව ද 2016 වසරේ නිමකළ නිවාසවල ඡායාරූප සහිත තොරතුරු අපවෙත යොමුකිරීම අත්‍යවශ්‍ය වන අතර ඒ සම්බන්ධව අවධානය යොමුකරමින් 2017 වසරේ ප්‍රතිපාදන නිදහස් කිරීම කෙරෙහි ප්‍රමුඛතාවය යොමුකරන බව ද දන්වමි. 
04. කාන්තා සවිබලකරණය හා සුභසාධන වැඩසටහන
මෑත කාලීනව වඩාත් ප්‍රභල ගැටළුවක්ව පවතින බෝ නොවන රෝගවලට පාසල් දරුවන් ඇතුළුව සමස්ථ සමාජය ගොදුරුවීම කෙරෙහි සමාජයේ අවධානය යොමුකිරීමත් පෝෂ්‍යදායි ආහාර නිෂ්පාදනයෙහි උනන්දුවක් දක්වන සවිබලගැන්විය හැකි කාන්තාවන් හදුනා ගනිමින් ඔවුන්ගේ නිෂ්පාදනයන් දිරිගැන්වීමත් ඉලක්ක කරගනිමින් වැඩසටහන් ක්‍රියාත්මක කිරීම සම්බන්ධව DDD/HO/07/SD/18/WEF   දරණ 2017.02.06 දිනැති ලිපියෙන් ඔබ වෙත දන්වා ඇති පරිදි සැලසුම් කරන ව්‍යාපෘති වාර්තා දෙපාර්තමේන්තුවට එවීමෙන් අනතුරුව අනුමත වන ව්‍යාපෘති සඳහා ප්‍රතිපාදන නිදහස් කෙරේ.
05 . මත් හා දුම්වැටි නිවාරණය අධ්‍යාත්මික සංවර්ධනය තුළින් සතුටු පවුල් වැඩසටහන
දිස්ත්‍රික් මට්ටමින් 2017 වසරේ දී තෝරාගනු ලබන සවිබල ගැන්විය හැකි පවුල් අතරින් තෝරාගත් පවුල් සඳහා දුම්වැටි හා මත්ද්‍රව්‍ය භාවිතයට ගොදුරුවී ඇති සාමාජිකයින් දැනුවත් කරමින් ඔවුන් එයින් මුදවා ගැනීමටත්, ගෘහ කළමනාකරණය හා සතුටු පවුල් සංකල්පය තුලින් වඩාත් සාර්ථක පවුල් ඇති කිරීම සඳහා සංවිධානාත්මක වැඩසටහනක් බැගින් ප්‍රාදේශීය ලේකම් කොට්ඨාශ මට්ටමින් ක්‍රියාත්මක කිරීම මින් අපේක්ෂා කෙරේ. විශේෂයෙන්ම  මේ වන විට තෝරාගෙන ඇති ආදර්ශ ගම්මාන ප්‍රමුඛ කර ගනිමින් වැඩසටහන් ක්‍රියාත්මක කිරීමට අපේක්ෂිත අතර එක් ප්‍රාදේශීය ලේකම් කොට්ඨාශයකට උපරිම රු.45,000/- ක් ප්‍රතිපාදන නිකුත් කෙරේ.
06  අත්‍යවශ්‍ය පුද්ගලයින් සඳහා උපදේශන වැඩසටහන් ක්‍රියාත්මක කිරීම
මේ සඳහා සවිබල ගැන්විය හැකි බවට හදුනාගත් පවුල් හා ආදර්ශ ගම්මානවලට ප්‍රමුඛත්වය ලබාදෙමින්, උපදේශනය අත්‍යවශ්‍ය  බවට හදුනාගන්නා පුද්ගලයින් හා  පවුල් ඉලක්ක කරගනිමින් සමාජ සේවා දෙපාර්තමේන්තුවට සම්බන්ධව කටයුතු කරන උපදේශන නිළධාරින්ගේ ද සහයෝගය සහිතව ප්‍රාදේශීය ලේකම් කොට්ඨාශ මට්ටමින් වැඩසටහන් සංවිධානය කිරීම අපේක්ෂිත අතර එක් ප්‍රාදේශීය ලේකම් කොට්ඨාශයකට උපරිම රු.24,000/- බැගින් ප්‍රතිපාදන නිදහස් කෙරේ.
07.  ජාත්‍යන්තර දින සැමරීමේ වැඩසටහන
පෙර වර්ෂවලදි මෙන් දිවිනැගුම සංවර්ධන දෙපාර්තමේන්තුවේ විෂය පථයට අදාල සමාජයීය වටිනාකමක් ඇති ජාත්‍යන්තර දිනයන් සැමරීම සඳහා වඩාත් ඵලදායි වැඩසටහන් ක්‍රියාත්මක කිරීම අපේකෂා කෙරේ. ඒ අනුව 
· මාර්තු 08 දිනට යෙදෙන ජාත්‍යන්තර කාන්තා දිනය
· මැයි 31 දිනට යෙදෙන දුම්වැටි විරෝධී දිනය
· සැප්තැම්බර් 08 දිනට යෙදෙන ජාත්‍යන්තර සාක්ෂරතා දිනය
· ඔක්තෝබර් 01 දිනට යෙදෙන ළමා හා වැඩිහිටි දිනය යන දිනයන්හිදි වැඩසටහන් ක්‍රියාත්මක කිරීම අපේක්ෂා කෙරෙන අතර එක් ප්‍රාදේශීය ලේකම් කොට්ඨාශයකට රු.18,000/- ක මුදලක් වෙන් කරනු ලැබේ. මෙහිදී ආදර්ශ ගම්මානවලට ප්‍රමුඛත්වය ලබාදෙමින් වැඩ සටහන් සංවිධානය කිරීම සුදුසු වේ.
08. ප්‍රගති සමාලෝචන 
ඉහත සඳහන් කර ඇති සියලුම වැඩසටහන් 2017 නොවැම්බර් මස 30 වන විට අවසන් කළ යුතුවේ. මේ සදහා සමාජ සංවර්ධන හා පරිසර වැඩසටහන් නිසි පරිදි ක්‍රියාත්මක වන බවට අධීක්ෂණය හා පසුවිපරම් කිරීම සඳහා ප්‍රාදේශීය, දිස්ත්‍රික් හා ජාතික මට්ටමින් ප්‍රගති සමාලෝචන පැවැත්විය යුතුවේ. 
(අ) ප්‍රාදේශීය මට්ටම
සියලුම වසම් ආවරණය වන පරිදි සෑම ප්‍රාදේශීය ලේකම් කාර්යාලයකම ප්‍රගති සමාලෝචන වැඩසටහන් පවත්වා  ප්‍රගතිය  මාසිකව දිස්ත්‍රික් කාර්යාලය වෙත ලබාදිය යුතුවේ.
(ආ) දිස්ත්‍රික් මට්ටම
දිස්ත්‍රික්කයට අදාල ප්‍රාදේශීය ලේකම් කොට්ඨාශවල ප්‍රගතිය මාසිකව පරික්ෂා කර ප්‍රධාන කාර්යාලය වෙත ඇමුණුම් අංක 03 අනුව සමාජ සංවර්ධන පදනමේ ක්‍රියාකාරකම්වල ප්‍රගතියත්, ඇමුණුම 04 අනුව දෙපාර්තමේන්තු ප්‍රතිපාදන  වල ක්‍රියාකාරකම් ප්‍රගතියත්  ලබාදිය යුතුවේ.
(ඇ) ජාතික මට්ටම
දිස්ත්‍රික් සමාජ සංවර්ධන කළමණාකරුවන්ගේ සහභාගිත්වයෙන් මාස 3 කට වරක් හා දිස්ත්‍රික් සමාජ සංවර්ධන සහකාරවරුන්ගේ ද සහභාගිත්වයෙන් වර්ෂයකට දෙවරක් ප්‍රගති සමාලෝචන පැවැත්වීමට අපේක්ෂිත අතර අවස්ථානුකූලව දිස්ත්‍රික් දිවිනැගුම අධ්‍යක්ෂවරුන් ද සම්බන්ධ කර ගැනීමට කටයුතු කෙරේ.
